
როგორ მოვიპოვოთ საქართველოს 
მოქალაქეობა





რა უნდა იცოდე საქართველოს მოქალაქეობის შესახებ? 

საქართველოს მოქალაქეობა ნიშნავს პირის სამართლებრივ კავშირს საქართველოსთან. ეს კავშირი 
გამოიხატება იმ უფლებებსა და მოვალეობებში, რომლებიც მოქალაქეს და სახელმწიფოს გააჩნია 
ერთმანეთის მიმართ. სახელმწიფო იცავს მოქალაქის უფლებებს და თავისუფლებებს, როგორც 
საქართველოს ტერიტორიაზე, ისე მის ფარგლებს გარეთ.

საქართველოს მოქალაქეობის ჩამორთმევა დაუშვებელია საქართველოს კონსტიტუციით.

როგორც საქართველოს მოქალაქე, შენ კანონის წინაშე თანასწორი ხარ, განურჩევლად რასისა, კანის 
ფერისა, ენისა, სქესისა, რელიგიისა, პოლიტიკური და სხვა შეხედულებებისა, ეროვნული, ეთნიკური და 
სოციალური კუთვნილებისა, წარმოშობისა, ქონებრივი ან წოდებრივი მდგომარეობისა, საცხოვრებელი 
ადგილისა ან რაიმე სხვა მახასიათებლისა. შენ, როგორც საქართველოს მოქალაქემ უნდა დაიცვა 
საქართველოს კონსტიტუცია და სხვა ნორმატიული აქტები, დაიცვა ქვეყნის ტერიტორიული მთლიანობა და 
იყო ერთგული საქართველოს ინტერესებისადმი.  

როგორ შეიძლება მოიპოვო საქართველოს მოქალაქეობა თუ შენ ხარ 
საქართველოში მოქალაქეობის არმქონე პირის, ლტოლვილის ან ჰუმანიტარული 
სტატუსის მქონე პირი?

სახელმწიფოს მიერ დაწესებული შეღავათები (ვაუჩერი; სახელმწიფო გრანტი) განათლების მიღებისას
სახელმწიფო ჯანდაცვისა და სოციალურ პროგრამებში ჩართვა
სახელმწიფო სამსახურში დასაქმება
არჩევნებში მონაწილეობა

საქართველოს მოქალაქეობის მოპოვების შემდეგ, საქართველოს კანონმდებლობის შესაბამისად შენ 
შეგიძლია ისარგებლო შემდეგი უფლებებით და შეღავათებით:



როგორ შეიძლება მოიპოვო საქართველოს მოქალაქეობა?

არსებობს საქართველოს მოქალაქეობის მოპოვების ორი გზა: დაბადებით და ნატურალიზაციით.

დაბადებით საქართველოს მოქალაქეობის მოპოვება შესაძლებელია მხოლოდ იმ შემთხვევაში თუ:

ა)   პირის დაბადების მომენტისათვის მისი ერთ-ერთი მშობელი საქართველოს მოქალაქეა; 
ბ) პირი დაბადებულია საქართველოს ტერიტორიაზე სუროგაციის გზით და მისი არც ერთი მშობლის
        მოქალაქეობის ქვეყანა მას საკუთარ მოქალაქედ არ მიიჩნევს; 
გ) პირი დაიბადებულია საქართველოს ტერიტორიაზე და მისი მშობლები საქართველოში სტატუსის მქონე
       მოქალაქეობის არმქონე პირები არიან;
დ) პირი დაიბადებულია საქართველოს ტერიტორიაზე და მისი ერთ-ერთი მშობელი საქართველოში სტატუსის 
       მქონე მოქალაქეობის არმქონე პირია, ხოლო მეორე მშობელი უცნობია.

ნატურალიზაცია არის პროცესი, რომლის საშუალებით უცხო ქვეყნის მოქალაქე ან მოქალაქეობის არმქონე 
პირი მოიპოვებს საქართველოს მოქალაქეობას, ერთ-ერთი შემდეგი პროცედურის გავლით:

      მოქალაქეობის  ჩვეულებრივი წესით მინიჭება
      მოქალაქეობის გამარტივებული წესით მინიჭება
      მოქალაქეობის საგამონაკლისო წესით მინიჭება
       მოქალაქეობის აღდგენის წესით მინიჭება



საქართველოს მოქალაქეობის დადგენისა და საქართველოს მოქალაქეობის მოპოვების გარდამავალი 
დებულებები

პირები, რომლებმაც ვერ მოიპოვეს საქართველოს მოქალაქეობა დაბადებით ან ნატურალიზაციის გზით ჩაითვლებიან 
საქართველოს მოქალაქეებად შემდეგ შემთხვევებში:

ა)1975 წლის 31 მარტამდე დაბადებული პირები, რომლებიც საქართველოში ცხოვრობდნენ ჯამში არანაკლებ 5 წლის 
განმავლობაში, 1993 წლის 31 მარტისთვის იმყოფებოდნენ საქართველოს ტერიტორიაზე და რომლებსაც არ მიუღიათ 
სხვა ქვეყნის მოქალაქეობა;
ბ)1975 წლის 31 მარტის შემდეგ დაბადებული პირები, რომლებიც 1993 წლის 31 მარტისთვის ცხოვრობდნენ 
საქართველოში და რომლებსაც არ მიუღიათ სხვა ქვეყნის მოქალაქეობა;
გ)საქართველოს ტერიტორიაზე დაბადებული პირები, რომლებმაც 1991 წლის 21 დეკემბრის შემდეგ დატოვეს 
საქართველოს ტერიტორია და ამდენად ვერ აკმაყოფილებენ „ა“ და „ბ“ ქვეპუნქტების მოთხოვნებს, თუ მათ არ 
მიუღიათ სხვა ქვეყნის მოქალაქეობა.

 საქართველოს ტერიტორიაზე დაბადებულ პირს, რომელსაც არ უდგინდება საქართველოს მოქალაქეობა 
ზემოაღნიშნული პუქტების შესაბამისად, შეუძლია მოიპოვოს საქართველოს მოქალაქეობა მოქალაქეობის მინიჭების 
სპეციალური წესით თუ იგი კანონით  დადგენილ ფარგლებში ფლობს ქართულ ენის, ისტორიისა და სამართლის 
ძირითად საფუძვლებს და თუ არ არსებობს საქართველოს მოქალაქეობის ნატურალიზაციის გზით მოპოვებისათვის 
უარის თქმის საფუძველები.

საქართველოს მოქალაქეობის სპეციალური წესით მინიჭებისა და საქართველოს მოქალაქეობის ჩვეულებრივი წესით 
მინიჭებისთვის დადგენილია მომსახურების ანალოგიური ვადა და საფასური.

ვის შეუძლია საქართველოს მოქალაქეობის მინიჭებისთვის განცხადებით მიმართვა?

განმცხადებელი უნდა იყოს სრულწლოვანი პირი. არასრულწლოვანი პირის შემთხვევაში, განმცხადებელი 
შეიძლება იყოს მისი კანონიერი წარმომადგენელი: მშობელი, მეურვე ან მხარდამჭერი. 

განმცხადებელს შეუძლია განცხადება   და თანდართული დოკუმენტები წარადგინოს პირადად ან კანონიერი 
წარმომადგენლის მეშვეობით.



საქართველოს ტერიტორიაზე მცხოვრებმა/მყოფმა მოქალაქეობის არმქონე პირის, ლტოლვილის და 
ჰუმანიტარული სტატუსის მქონე პირმა საქართველოს მოქალაქეობის მინიჭებისთვის უნდა მიმართოს 
საქართველოს იუსტიციის სახლის ფილიალს ან სახელმწიფო სერვისების განვითარების სააგენტოს 
ტერიტორიულ სამსახურს. პირმა, რომელიც იმყოფება საქართველოს ფარგლებს გარეთ, საქართველოს 
მოქალაქეობის მინიჭებისთვის უნდა მიმართოს საქართველოს დიპლომატიურ წარმომადგენლობას ან 
საკონსულო დაწესებულებას. 

განცხადების ფორმა საქართველოს მოქალაქეობის მოპოვების (დაბადებით, ნატურალიზაციით, დადგენით და 
ა.შ.) შესახებ ხელმისაწვდომია იუსტიციის სახლის და საზოგადოებრივი ცენტრების ფილიალებსა და 
სახელმწიფო სერვისების განვითარების სააგენტოს ტერიტორიულ სამსახურებში.   

რომელ სახელმწიფო ორგანოს უნდა მიმართოს პირმა საქართველოს 
მოქალაქეობის მინიჭებისთვის?

რა მოთხოვნებს უნდა აკმაყოფილებდეს პირი, რომელსაც სურს საქართველოს 
მოქალაქეობის ჩვეულებრივი წესით მინიჭება?

განცხადების წარდგენის დღემდე კანონიერ საფუძველზე უწყვეტად ცხოვრობდეს საქართველოში ბოლო 10 წლის 
განმავლობაში;
დადგენილ ფარგლებში იცოდეს სახელმწიფო (ქართულ) ენა;
დადგენილ ფარგლებში იცოდეს საქართველოს ისტორიისა და სამართლის ძირითადი საფუძვლები;
ჰქონდეს სამუშაო ადგილი ან/და უძრავი ქონება საქართველოში, ან საქართველოს ტერიტორიაზე 

გთხოვთ გაითვლისწინოთ: საქართველოს ტერიტორიაზე დაბადებულ არასრულწლოვანს, რომელსაც აქვს საქართველოში 
ლტოლვილის ან მოქალაქეობის არმქონე პირის სტატუსი და რომელიც  ხუთი წლის განმავლობაში ცხოვრობს 
საქართველოში, საქართველოს მოქალაქეობა მიენიჭება  ჩვეულებრივი წესით, საქართველოს მოქალაქეობის 
ნატურალიზაციით მოპოვებაზე უარის თქმის საფუძვლების შეუმოწმებლად.



რა დოკუმენტები უნდა წარადგინოს პირმა საქართველოს მოქალაქეობის 
ჩვეულებრივი წესით მინიჭებისთვის?

განცხადება საქართველოს მოქალაქეობის ჩვეულებრივი წესით მინიჭების შესახებ (განცხადების ნიმუშის 
მიღება შესაძლებელია იუსტიციის სახლის ფილიალში ან სახელმწიფო სერვისების განვითარების 
სააგენტოს ტერიტორიულ სამსახურში);
დაბადების მოწმობის ასლი (თუ პირი დაბადებული საზღვარგარეთ);
განცხადების წარდგენის დღემდე ბოლო 10 წლის განმავლობაში საქართველოში კანონიერ საფუძველზე 
უწყვეტად ცხოვრების დამადასტურებელი დოკუმენტის ასლი (ბინადრობის მოწმობა ან ნებართვა);
საქართველოში სამუშაო ადგილის ან/და უძრავი ქონების, ან საქართველოს ტერიტორიაზე სამეწარმეო 
საქმიანობის, ან საქართველოში საწარმოო წილის ან აქციების ფლობის დამადასტურებელი დოკუმენტის 
ასლი (აღნიშნული მოთხოვნა არ ვრცელდება საქართველოში ლტოლვილის სტატუსის მქონე პირზე);
2 ფოტოსურათი ზომით 3X4;
მომსახურების საფასურის გადახდის დამადასტურებელი ქვითარი (საფასურის გადახდა შესაძლებელია 
ბანკში ან განცხადების მიმღებ ოპერატორთან, საბანკო პლასტიკური ბარათით).



საქართველოს მოქალაქეობის ჩვეულებრივი წესით მინიჭებისთვის დადგენილი 
მომსახურების ვადა და საფასური:

საქართველოს მოქალაქეობის ჩვეულებრივი წესით მინიჭების მსურველმა პირმა, განცხადება თანდართულ 
დოკუმენტებთან ერთად იუსტიციის სახლის ფილიალში ან სახელმწიფო სერვისების განვითარების სააგენტოს 
ტერიტორიულ სამსახურში უნდა წარადგინოს პირადად ან წარმომადგენლობითი უფლებამოსილების მქონე 
პირის მეშვეობით. განცხადება და თანდართული დოკუმენტები წარდგენილ უნდა იქნეს სახელმწიფო 
(ქართულ) ენაზე. იმ შემთხვევაში თუ დოკუმენტ(ებ)ი შედგენილია სხვა ენაზე, აუცილებელია დოკუმენტ(ებ)ის 
თარგმნა და თარგმანის სანოტარო წესით დამოწმება.

მე-80 კალენდარულ დღეს მომზადებისთვის - 50 ლარი;
მე-60 კალენდარულ დღეს მომზადებისთვის - 100 ლარი;
მე-40 კალენდარულ დღეს მომზადებისთვის - 200 ლარი;
20 კალენდარული დღის ვადაში მომზადებისათვის - 300 ლარი.



რა მოთხოვნებს უნდა აკმაყოფილებდეს პირი, რომელსაც სურს საქართველოს 
მოქალაქეობის გამარტივებული წესით მინიჭება?

თუ შენი მეუღლე საქართველოს მოქალაქეა და შენც გსურს გახდე საქართველოს მოქალაქე, საქართველოს 
კანონმდებლობა მოქალაქეობის მინიჭების გამარტივებულ პირობებს გთავაზობს:

განცხადების წარდგენის დღემდე ბოლო 5 წლის განმავლობაში საქართველოში კანონიერ საფუძველზე 
უწყვეტად ცხოვრება (ბინადრობის მოწმობის ასლი ან ბინადრობის ნებართვა); 
საქართველოს სახელმწიფო (ქართული) ენის, საქართველოს ისტორიისა და სამართლის ძირითადი 
საფუძვლების ცოდნა.
საქართველოს მოქალაქეობის ნატურალიზაციის გზით მოპოვებისათვის უარის თქმის საფუძვლების არ 
არსებობა.



რა დოკუმენტები უნდა წარადგინოს პირმა საქართველოს მოქალაქეობის 
გამარტივებული წესით მინიჭებისთვის?  

განცხადება საქართველოს მოქალაქეობის გამარტივებული წესით მინიჭების შესახებ (განცხადების 
ნიმუშის მიღება შესაძლებელია იუსტიციის სახლის ფილიალში ან სახელმწიფო სერვისების 
განვითარების სააგენტოს ტერიტორიულ სამსახურში);
დაბადების მოწმობის ასლი (თუ პირი დაბადებული საზღვარგარეთ);
ქორწინების მოწმობის ასლი;
მეუღლის საქართველოს მოქალაქეობის დამადასტურებელი დოკუმენტის ასლი (პირადობის მოწმობა, 
პასპორტი);
განცხადების წარდგენის დღემდე ბოლო 5 წლის განმავლობაში საქართველოში კანონიერ საფუძველზე 
უწყვეტად ცხოვრების დამადასტურებელი დოკუმენტის ასლი (ბინადრობის მოწმობის ასლი ან ბინადობის 
ნებართვა);
2 ფოტოსურათი ზომით 3X4;
მომსახურების საფასურის გადახდის დამადასტურებელი ქვითარი (საფასურის გადახდა შესაძლებელია 
ბანკში ან განცხადების მიმღებ ოპერატორთან, საბანკო პლასტიკური ბარათით).

საქართველოს მოქალაქეობის გამარტივებული წესით მინიჭებისა და საქართველოს მოქალაქეობის ჩვეულებრივი 
წესით მინიჭებისთვის დადგენილია მომსახურების ანალოგიური ვადა და საფასური.



რა მოთხოვნებს უნდა აკმაყოფილებდეს პირი, რომელსაც სურს საქართველოს 
მოქალაქეობის საგამონაკლისო წესით მინიჭება?

ზემოხსენებული სახელმწიფო ინტერესების შეფასებისას, მხედველობაში მიიღება შემდეგი გარემოებები:

 ა) სხვა ქვეყნის მოქალაქეს საქართველო საკუთარ სამშობლოდ მიაჩნია და იგი ან მისი წინაპარი არის:

 ა.ა) საქართველოს ოკუპირებულ ტერიტორიაზე მცხოვრები ან ამ ტერიტორიიდან იძულებით         

 გადაადგილებული პირი;

 ა.ბ) სხვადასხვა დროს პოლიტიკური მოსაზრებით ან მძიმე სოციალურ-ეკონომიკური მდგომარეობის   

 გამო ემიგრაციაში წასული პირი.

ბ) სხვა ქვეყნის მოქალაქე საქართველოში ახორციელებს ისეთ ინვესტიციას ან მან საქართველოში 

განახორციელა ისეთი ინვესტიცია, რომლითაც სახელმწიფოს ეკონომიკის განვითარებაში მნიშვნელოვანი 

წვლილი შეაქვს ან შეიტანა;

გ) სხვა ქვეყნის მოქალაქე წარმატებულია სპორტის, მეცნიერების ან/და ხელოვნების სფეროში და მას სურს 

მოღვაწეობა საქართველოს სახელით განაგრძოს.

უნდა იყოს სხვა ქვეყნის მოქალაქე, რომელსაც საქართველოს წინაშე აქვს განსაკუთრებული 
დამსახურება ან რომლისთვისაც საქართველოს მოქალაქეობის მინიჭება სახელმწიფო ინტერესებიდან 
გამომდინარეობს;
დადგენილ ფარგლებში იცოდეს სახელმწიფო (ქართული) ენა;
დადგენილ ფარგლებში იცოდეს საქართველოს ისტორიისა და სამართლის ძირითადი საფუძვლები.



რა დოკუმენტები უნდა წარადგინოს პირმა საქართველოს მოქალაქეობის 
საგამონაკლისო წესით მინიჭებისთვის?

განცხადება საქართველოს მოქალაქეობის საგამონაკლისო წესით მინიჭების შესახებ (განცხადების 

ნიმუშის მიღება შესაძლებელია იუსტიციის სახლის ფილიალში ან სახელმწიფო სერვისების 

განვითარების სააგენტოს ტერიტორიულ სამსახურში);

პასპორტის ან მოქალაქეობისა და პირადობის დამადასტურებელი სხვა დოკუმენტის ასლი; 

დაბადების მოწმობის ასლი (თუ პირი დაბადებული საზღვარგარეთ და აქვს აღნიშნული დოკუმენტი);

საქართველოს მოქალაქის ან საქართველოში რეგისტრირებული იურიდიული პირის არანაკლებ 2 

რეკომენდაცია სხვა ქვეყნის მოქალაქისათვის საქართველოს მოქალაქეობის მინიჭების შესახებ; 

საქართველოში  ინვესტიციის განხორციელების, სპორტის, მეცნიერების ან/და ხელოვნების სფეროში 

წარმატების დამადასტურებელი დოკუმენტის ასლი;

2 ფოტოსურათი ზომით 3X4;

მომსახურების საფასურის გადახდის დამადასტურებელი ქვითარი (საფასურის გადახდა შესაძლებელია 

ბანკში ან განცხადების მიმღებ ოპერატორთან, საბანკო პლასტიკური ბარათით).

დაინტერესებულ პირი ასევე უფლებამოსილია საქართველოს მოქალაქეობის საგამონაკლისო წესით 

მინიჭების შესახებ განცხადება თანდართული დოკუმენტაციით, ფოსტის საშუალებით გაუგზავნოს 

პირადად საქართველოს პრეზიდენტს.

გთხოვთ გაითვალისწინოთ:  უცხო სახელმწიფოში გაცემული დოკუმენტები წარდგენილი უნდა იქნეს მატერიალური 

ფორმით, სათანადო წესით ლეგალიზაციის ან აპოსტილით დამოწმების შემდეგ, თუ საქართველოს საერთაშორისო 

ხელშეკრულებით ან შეთანხმებით სხვა რამ არ არის დადგენილი.



საქართველოს მოქალაქეობის საგამონაკლისო წესით მინიჭებისთვის 
დადგენილი მომსახურების ვადა და საფასური:

განცხადების შევსება შესაძლებელია სამ (ქართული, რუსული, ინგლისური) ენაზე. იმ შემთხვევაში თუ 

თანდართული დოკუმენტ(ებ)ი შედგენილია სხვა ენაზე, აუცილებელია დოკუმენტ(ებ)ის თარგმნა და თარგმანის

სანოტარო წესით დამოწმება. 

რა მოთხოვნებს უნდა აკმაყოფილებდეს პირი, რომელსაც სურს საქართველოს 
მოქალაქეობის აღდგენის წესით მინიჭება?

საქართველოს მოქალაქეობა აღდგენის წესით მიენიჭება პირს, რომელსაც საქართველოს მოქალაქეობა 

შეუწყდა:

 ა) არამართლზომიერად;

 ბ) საქართველოს მოქალაქეობიდან გასვლით;

 გ) მშობლ(ებ)ის რჩევანის შედეგად.

პირს საქართველოს მოქალაქეობა აღდგენის წესით მიენიჭება, თუ იგი აკმაყოფილებს შემდეგ მოთხოვნებს:

 ა) დადგენილ ფარგლებში იცის საქართველოს სახელმწიფო ენა;

 ბ) არ არსებობს საქართველოს მოქალაქეობის ნატურალიზაციის გზით მოპოვებისათვის უარის თქმის  

 საფუძვლები.

ზემოაღნიშნული მოთხოვნები არ ვრცელდება იმ პირისათვის საქართველოს მოქალაქეობის აღდგენის წესით 

მინიჭებაზე, რომელსაც საქართველოს მოქალაქეობა არამართლზომიერად შეუწყდა.

მე-80 კალენდარულ დღეს მომზადებისთვის - 250 ლარი;

მე-60 კალენდარულ დღეს მომზადებისთვის - 350 ლარი;

30 კალენდარული დღის ვადაში მომზადებისათვის - 500 ლარი.



რა დოკუმენტები უნდა წარადგინოს პირმა საქართველოს მოქალაქეობის 
აღდგენის წესით მინიჭებისთვის?

       განცხადება საქართველოს მოქალაქეობის აღდგენის წესით მინიჭების შესახებ; 

       ერთ-ერთი შემდეგი დოკუმენტი:

 ა) იმ დოკუმენტების ასლები, რომლებითაც დასტურდება, რომ დაინტერესებული პირი კანონის  

 შესაბამისად ითვლებოდა საქართველოს მოქალაქედ;

 ბ) საქართველოს მოქალაქეობის არამართლზომიერად შეწყვეტის დამადასტურებელი დოკუმენტი;

 გ) საქართველოს მოქალაქეობიდან გასვლის დამადასტურებელი დოკუმენტი;

 დ) მშბლების არჩევანის შედეგად საქართველოს მოქალაქეობის შეწყვეტის დამადასტურებელი  

 დოკუმენტი.

 

       2 ფოტოსურათი ზომით 3X4;

     მომსახურების საფასურის გადახდის დამადასტურებელი ქვითარი (საფასურის გადახდა შესაძლებელია                        

ბანკში ან განცხადების მიმღებ ოპერატორთან, საბანკო პლასტიკური ბარათით).

საქართველოს მოქალაქეობის აღდგენის წესით მინიჭებისთვის დადგენილი 
მომსახურების ვადა და საფასური:

30-ე კალენდარულ დღეს მომზადებისთვის - 100 ლარი;

20 კალენდარული დღის ვადაში მომზადებისათვის - 150 ლარი.



პროცედურა მოიცავს შემდეგ საფეხურებს: 

საქართველოს მოქალაქეობის ჩვეულებრივი, გამარტივებული, აღდგენის, სპეციალური და საგამონაკლისო წესით მინიჭების შესახებ
საქართველოს პრეზიდენტის მიერ მიღებული გადაწყვეტილება არ ექვემდებარება სასამართლოში გასაჩივრებას.

განმცხადებლის მიერ განცხადების შეტანას იუსტიციის სახლის ფილიალში ან  სახელმწიფო სერვისების 

განვითარების სააგენტოს ტერიტორიულ სამსახურში;

განმცხადებლის მიერ ტესტის ჩაბარებას, რის შედეგადაც მოწმდება ქართული ენის, საქართველოს 

ისტორიისა და სამართლის ძირითადი საფუძვლების ცოდნა; https://sda.gov.ge/?page_id=5123

განმცხადებლის მიერ ტესტის ჩაბარების შემთხვევაში, სააგენტო აგრძელებს საქმის განხილვის პროცესს 

(საჭიროების შემთხვევაში მოიძებს დამატებით დოკუმენტებს, ამოწმებს ხომ არ არსებობს მოქალაქეობის 

მინიჭებაზე უარის თქმის საფუძვლები);

საქმის განხილვის შედეგად სააგენტო იღებს გადაწყვეტილებას (დასკვნას) განმცხადებლისათვის 

საქართველოს მოქალაქეობის მინიჭების  ან  მინიჭებაზე უარის თქმის შესახებ;

სააგენტოს დასკვნა განმცხადებლისათვის საქართველოს მოქალაქეობის მინიჭების ან მინიჭებაზე უარის 

თქმის თაობაზე ეგზავნება საქართველოს პრეზიდენტს საბოლოო გადაწყვეტილების მისაღებად;

საქართველოს მოქალაქეობის საკითხზე საბოლოო გადაწყვეტილების მიღების ვადა არ უნდა აღემატებოდეს 

3 თვეს განცხადების რეგისტრაციის თარიღიდან;

პირი, რომელსაც მიენიჭა საქართველოს მოქალაქეობა მიმართავს იუსტიციის სახლის ფილიალს ან 

სახელმწიფო სერვისების განვითარების სააგენტოს ტერიტორიულ სამსახურს, საქართველოს მოქალაქის 

პირადობის მოწმობის ასაღებად;

პირს, რომელსაც უარი ეთქვა საქართველოს მოქალაქეობის მინიჭებაზე, უფლება აქვს ხელახლა 

წარადგინოს განცხადება, უარის თქმიდან  1 წლის გასვლის შემდეგ.

საქართველოს მოქალაქეობის მოპოვების პროცედურა



საქართველოს მოქალაქეობის მინიჭების პროცედურის სქემა

განმცხადებელი

საჯარო და კერძო
ორგანიზაციები

პრეზიდენტის ადმინისტრაცია

იუსტიციის სახლი

მიიღო
მოქალაქეობა

ტესტირება

1 2

3
4

4

დამატებითი
ინფორმაციის/დოკუმენტების

მოძიება

დასკვნის გადაგზავნა
საბოლოო გადაწყვეტილების

მისაღებად



საკონტაქტო ინფორმაცია

ინოვაციებისა და რეფორმების ცენტრი არის UNHCR-ის პარტნიორი 
ორგანიზაცია, რომელიც უფასო სამართლებრივ დახმარებას უწევს 
უდოკუმენტო და მოქალაქეობის არმქონე პირებს საქართველოში.

დ. გამრეკელის ქ. №2 (აქსის პალასის შენობა), 
მე-4 სართული, 0160, თბილისი, საქართველო

(+995 32) 255 20 01/02 

(+995) 577 614 191; (+995) 577 614 199

info@irc.ge

http://www.irc.ge

სანაპიროს ქ.№2, 0105, თბილისი, 
საქართველო

(+995 32) 240 54 05

Hotline: (+995 32) 240 10 10

info@sda.gov.ge; info@psh.gov.ge

http://psh.gov.ge 

არასამთავრობო ორგანიზაცია 
ინოვაციებისა და რეფორმების ცენტრი (IRC) 
(თუ შენ ხარ მოქალაქეობის არმქონე პირი) 

სახელმწიფო სერვისების განვითარების სააგენტო არის იუსტიციის 
სამინისტროს მმართველობის სფეროში მოქმედი ძირითადი 
სახელმწიფო ორგანო, რომელიც პასუხისმგებელია საქართველოში 
თქვენი სტატუსის შესახებ მოწმობების და დოკუმენტების გაცემაზე, 
მათ შორის მოქალაქეობის საკითხებზე განაცხადის განხილვაზე.  

საქართველოს სახალხო დამცველი - ომბუდსმენი  

სახელმწიფო სერვისების განვითარების სააგენტო (PSDA)

დავით აღმაშენებლის გამზ. №150, 0112, 
თბილისი, საქართველო
Hotline: 1481 (functions 24/7)
info@ombudsmen.ge

საქართველოს სახალხო დამცველი არის კონსტიტუციით დადგენილი 
ინსტიტუტი, რომელიც ზედამხედველობას უწევს საქართველოში 
ადამიანის უფლებებისა და თავისუფლებების დაცვას. თქვენ შეგიძლიათ 
მიმართოთ სახალხო დამცველს თუ თვლით, რომ საქართველოში 
თქვენი უფლებები სრულად არ არის დაცული. 

თუ თქვენ გჭირდებათ უფასო იურიდიული კონსულტაცია საქართველოს მოქალაქეობის ნატურალიზაციის გზით 
მოპოვებასთან დაკავშირებით, მათ შორის დახმარება საჭირო დოკუმენტების შეგროვება/მომზადებასა და 
სახელმწიფო სერვისების განვითარების სააგენტოსთვის წარდგენაში, გთხოვთ, დაგვიკავშირდეთ:

კონსტიტუციის 42-ე მუხლი არის UNHCR-ის პარტნიორი ორგანიზაცია, 
რომელიც უფასო სამართლებრიც დახმარებას უწევს თავშესაფრის 
მაძიებლებს და ლტოლვილებს საქართველოში. 

არასამთავრობო ორგანიზაცია „კონსტიტუციია 42-ე მუხლი“ 
(თუ შენ ხარ ლტოლვილის ან ჰუმანიტარული სტატუსის მქონე პირი)

აკაკი გახოკიძის ქ. №11ა, 0160, თბილისი, 
საქართველო
მობ: (+995 32) 299 88 56
ცხელი ხაზი:: (+995) 593 111 405



იურიდიული დახმარების სამსახური (LAS)
იურიდიული დახმარების სამსახური არის იურიდიული დახმარების 
ძირითადი მიმწოდებელი საქართველოში. თქვენ შეგიძლიათ 
მიმართოთ იურიდიული დახმარების სამსახურს უფასო იურიდიული 
კონსულტაციისთვის, მიუხედავად თქვენი სტატუსისა საქართველოში.

თამარ მეფის გამზ. №14, 0112, თბილისი, საქართველო

(+995 32) 292 00 55

info@legalaid.ge

ა. ცაგარელის ქ. №53, 0194, თბილისი, 
საქართველო

(+995) 577 045 645 

multiservicecentre.wv@gmail.com

ვორლდ ვიჟენ საქართველო

„ვორლდ ვიჟენ საქართველო“ არის UNHCR-ის პარტნიორი ორგანიზაცია, 
რომელიც მუშაობს თემის მობილიზაციის მიმართულებით და სოციალურ 
დახმარებას უწევს თავშესაფრის მაძიებლებს, ლტოლვილებსა და 
მოქალაქეობის არმქონე პირებს საქართველოში. 

UNHCR არის ძირითადი საერთაშრისო ორგანიზაცია საქართველოში, 
რომელიც აქტიურად მუშაობს სახელმწიფო დაწესებულებებთან 
თავშესაფრისა და მოქალაქეობის არმქონეობის საკითხებზე. თქვენ 
შეგიძლიათ მიმართოთ  UNHCR -ს იურიდიული კონსულტაციისა და 
დახმარებისთვის. 

ალ. ყაზბეგის გამზ. №2, 0161, თბილისი, საქართველო

+995 32 238 62 02; +995 577 415 610 

geotbprt@unhcr.org 

მოქალაქეთა მიღების საათები: სამშაბათი და 
ხუთშაბათი, 9:30-დან - 17:00-მდე.

გაეროს ლტოლვილთა უმაღლესი კომისარიატის 
(UNHCR) წარმომადგენლობა საქართველოში

